
Волкова Резидә Шамил кызы – Татарстан Республикасы Лаеш муниципаль районы Никольский  урта гомуми белем бирү мәктәбенең югары категорияле татар теле һәм әдәбияты укытучысы. 
Бүген мәктәпләрдә укыту-тәрбия эшен камилләштерү максатында яңа укыту технологияләрен куллануга зур игътибар бирелә. Безнең Лаеш районы методик берләшмәсе дә ике ел элек “ Рус телле укучыларга татар теле һәм әдәбиятын укытуда яңа педагогик технологияләр кулланып белем сыйфатын күтәрү” дигән тема өстендә эшли башлады. Аеруча дәресләрдә практик юнәлештә эшләүгә басым ясала, чөнки дәресләрне традицион формада гына үткәрү көтелгән нәтиҗәләрне бирми. Үз практикамда мин дә дәресләрнең нәтиҗәлелеген күтәрү буенча төрле эзләнү эшләре алып барам. Дәресләрдә икетеллелеккә өйрәтү белән беррәттән, татар халкының мәдәниятын, тарихын, әдәби мирасын өйрәнүгә һәм сөйләм культурасын үстерүгә дә  зур игътибар бирәм. Һәрбер дәрестә татар теленең дөреслеген, сафлыгын, камиллеген саклау юнәлешендә  күп төрле эшләр башкарыла. Укучылар татар телендә зәвыклы итеп аралаша белсеннәр өчен, күбрәк сөйләм практикасына басым  ясыйм. Зыялы, мәдәниятлы булу- кешенең дөрес сөйләшә һәм яза, ягъни телне дөрес куллана белүе ул. Рус телле укучыларга татар телен өйрәтүдә информацион технологияләрне куллану да отышлы. Бу эштә проект технологияләрен кулланам. Укучылар үзләре, интернет материалларын кулланып, күп темаларга презентацияләр ясыйлар, аларны сыйныф алдында яклыйлар. 4 ел элек мин яңа технологияләргә нигезләнеп төзелгән “Татарча да яхшы бел” дәреслеге белән укытуга күчтем. Башта билгесезлек куркытса да, соңыннан Р.Нигъматуллина төзегән бу дәреслек үземә дә һәм укучыларыма да бик ошап китте. Традицион дәреслекләрдән аермалы буларак, яңа дәреслек укучыларның сөйләм телен үстерүгә юнәлтә. Аудиодискта бирелгән сөйләм үрнәкләре, сораулар, җырлар укучыларда зур кызыксыну уята.Безнең максатыбыз да шул бит: укучыларны үз фикерләрен логик эзлекле, җыйнак, матур итеп сөйләргә һәм язарга өйрәтү; татар теленә карата кызыксыну уяту; яшь буынны халкыбыз, тарихыбыз, туган ягыбыз белән горурланучы,  татар телендә иркен аралаша торган толерант шәхес тәрбияләү. 
 Сезнең игътибарга  рус телендә сөйләшүче балаларга татар теле дәресе үткәрү үрнәген тәкъдим итәм.
.

Дәреснең темасы: УНИВЕРСИАДА 2013. Очрашу урыны – КАЗАН.

Оештыру формасы: дәрес-экскурсия.

Сыйныф : 8

Дәреслек: Татарча да яхшы бел. 8 сыйныф. Авторлар: Ф.С.Фәизова, В.А.Яковлева. Иҗади төркем җитәкчесе Р.Р.Нигъмәтуллина – Казан:“Мәгариф” нәшрияты,  2008 ел.
Максатлар: Укучыларда татар телен өйрәнүгә ихтыяҗ тудыру; тормышта рус телле балаларның татарча сөйләшә белүенә ирешү; диалогик, монологик һәм тыңлап аңлау, өстәмә әдәбият, интернет материаллары белән эшләү күнекмәләрен үстерүне дәвам итү; кызыксынучанлык, коллективта эшли белү , җаваплылык хисе, бер-береңә иптәшләрчә ярдәм итү кебек сыйфатлар тәрбияләү; сәламәт яшәү рәвешен пропагандалау һәм массакүләм спорт чараларында катнашуга кызыксыну уяту.

Җиһазлау: компьютер, мультимедиа экран, магнитофон, Татарстан, Россия, Финляндия, Казахстан, Төркия, АКШ флагчыклары. Кунакларны каршы алу өчен ипи-тоз, сөлге, чәк-чәк.Универсиада девизы язылган плакатлар. Парталар автобус салонындагы кебек тезелгән. Катнашучыларга  исемнәре, кайсы ил студентлары икәне язылган бейджиклар.

Фәнара бәйләнеш: рус теле, инглиз теле, физик культура, информатика, география фәннәре.

Дәрес-экскурсиядә катнашалар: Укытучы – гид, берничә волонтер – ярдәмче, Төркиядән, Казахстаннан, АКШтан, Финляндиядән, Мәскәүдән килгән студент-спортчылар төркеме.

Дәрескә әзерлек этабы. Дәрес уку елының икенче яртыеллыгында үткәрелә. Дәреслектәге дүртенче зур тема “Очрашу урыны – Казан” дип атала. Тема 22 сәгатькә бүленгән.(татар теле һәм әдәбияты дәресләре). Тәкъдим ителгән дәресне теманың ахырында үткәрү отышлы булачак, чөнки укучыларның белем һәм күнекмәләре җитәрлек дәрәҗәдә, сүзлек запаслары арткан була. 
	Дәрес барышы.  

1. Оештыру.

Уңай психологик халәт тудыру. 
 Укытучы. Исәнмесез, укучылар!. Хәерле көн! Әйдәгез әле, бер генә мизгелгә күзләрегезне йомыгыз һәм Вакыт машинасы шул арада безне 2013 нче елга илтеп куйсын. 

	2013 нче ел. Казан  корт оясыдай  гөж килә .Бүген Казанда зур вакыйга.. Казанда – мең елга беренче тапкыр студентларның спорт ярышлары була. Казан дөньяның 170 иленнән кунакларкөтә. Алар тимер юл белән дә, самолетка, теплоходка утырып та киләләр, чөнки бүген зур бәйрәм башлана. Укучылар, әйтегез әле, нинди бәйрәм  ул?

Укучы.  Бүген Казанда студентларның спорт бәйрәме – Универсиада башлана.
- Дөрес. Безнең дәресебезнең бүгенге темасы да “Универсиада 2013. Очрашу урыны – Казан” дип атала. 

	Укытучы. Сез хәзер самолетта. Дөньяның 5 иленнән килүче студент-спортчылар.  Казан аэропортына төшәсез. Илюминатордан карагыз әле, Казан шәһәре нинди матур!
 Аудирование. (“чит илдән килүче студентлар” хор белән шигырьне кычкырып укыйлар)

	(Салих Сәйдәшевның “Кызыл Армия маршы” яңгырый)

	Укытучы. “Казан” халыкара аэропорты Лаеш җирлегендә урнашкан. Лаеш ягы бай, гүзәл як. Халкы эшчән, тырыш, кунакчыл. Универсиада кунакларына Лаеш халкыннан да ялкынлы кайнар сәлам!

	III. Төп өлеш. Белемнәрне ныгыту.

Гид. Исәнмесез. Хәерле көн. Hello. Meraba. Хуш киләсез, спорт сөюче дуслар!  Минем исемем Резидә Шамиловна. Мин бүген сезне  каршы алып, Казан белән таныштыручыгыз, ягъни, гид булам. Әйдәгез, сезнең белән дә танышыйк.
.Синең исемең ничек?- Минем исемем Марк.  Син кайсы илдән килдең?- Мин Америкадан килдем. Син кайда укыйсың?- Мин университетта укыйм. Татарча сөйләшә беләсеңме?- Мин татарча сөйләшә беләм. яки Мин татарча аңлыйм.  Кем булырга телисең?- Мин агроном булырга телим. Нинди спорт төрен яратасың?- Миңа шахмат ошый. Мин хоккей уйнарга яратам. Синең Казанда булганың бармы?- Минем Казанда булганым бар.  кебек сораулар һәм җаваплар бирелә. ( кулларында үз илләренең флагчыклары)
Минем исемем Марис. Мин Финляндиядә яшим. Мин университетта укыйм. Булачак һөнәрем – укытучы. Мин татарча аңлыйм. Мин татарча сөйләшә белмим. Минем Казанда булганым бар (юк) җаваплары әйтелә.
Минем исемем Искәндәр. Мин Төркиянең Анталия шәһәрендә яшим. Мин – татар егете. 
Сорауларны үзегезгә ошаган студентларга бирегез, аның белән танышыгыз.

	Гид. Хөрмәтле кунаклар, безне бик күп уңайлыклары булган экскурсия автобусы көтеп тора. Әйдәгез, автобуска утырыйк та, мин сезне Татарстан Республикасының башкаласы – Казан шәһәре белән таныштырыйм. Сез экскурсиягә әзерме?
- Әзер! – Урыннарыгызга җайлап утырыгыз. Казан шәһәре белән танышуыбызны башлыйбыз.
. Меңьеллык тарихы булган Казан каласына рәхим итегез, дуслар!

	Гид. Игътибар итегез, юлыбыз Кабан күле буеннан үтә. Ринат Мәннан язган шигъри юлларны искә төшерик әле. ( бер волонтер укучы дәреслекнең 85нче битендәге 10 күнегүдән өзек укый)
Укучы. ... Кабан күле – серле күл ул,
Камышлар -  уңда, сулда...

Очып йөри акчарлаклар,

Хан сандыгы төптә ята,

Алтын белән, ди, тулган.

	Гид. Кабан күле ярында урнашкан бу матур да, сихри дә бинаны күрегез әле. Монда Г.Камал исемендәге Татар дәүләт академия театры урнашкан. 

	Укучы сөйли.Ә хәзер уңга карагыз. Сезнең алдыгызда Татар дәүләт гуманитар-педагогика университеты. Университет каршында татар халкының күренекле композиторы Салих Сәйдәшев һәйкәле. Аэропортта сезне Сәйдәшнең “Кызыл Армия маршы” белән каршы алган идек.

	Юлыбызны дәвам итәбез. Каршыгызда Спорт сарае. Җәйге эссе көннәрдә дә монда хоккей уйныйлар.

	Гид. Алда – тагын бер серле корылма . Казанның оча торган тәлинкәсе дип тә атыйлар аны. Цирк  - балаларның иң яраткан тамашасы.
-Кемнең циркта булганы бар? – Минем циркта булганым бар (юк). 

	Әнә алда стадион  күренә. “Рубин” футбол командасы – ике тапкыр Россия чемпионы. “Рубин” уеннарын карарга меңнәрчә футбол фанатлары килә монда. Америка студентлары белән әңгәмә:
Кем футбол уйнарга ярата? – Мин регби уйныйм. Безнең группабызда студентлар спорт белән шөгыльләнә. Футболны телевизордан карыйм.

	Гид. Республикабызның йөзек кашы – Казан Кремленә дә килеп җиттек. Экскурсиябезне җәяү генә дәвам итәрбез. Казан Кремле турында кайсыгызның ишеткәне бар? ( укучылар белгәннәрен сөйлиләр) 
(Тулырак мәгълүматны волонтер сөйли. Дәреслектәге  80нче бит, 4 күнегүдән файдаланырга.) 
Укучы.Казан Кремле – тарихи корылма. Кремль – архитектура комплексы ул. “Россиянең 7 могҗизасы” Бөтенроссия конкурсында җиңү яулады безнең Кремль. 
Кремль – Казанның гади бер тарихи үзәге генә түгел, ул аның җаны, йөрәге, Татарстан Республикасының символы да.

	Гид. Спас манарасы – Кремльгә төп керү юлында урнашкан. Манараны 1562нче елда Псков осталары төзи. Иван Грозный алып килгән Спас Нерукотворный иконасы исемен йөртә.
	[image: image16.jpg]R}iiir volunteers

CMACC MAHAPACbI |

(@oyolzhieXGom)
710p00aY 060K 5}






	Волонтер Кремль сәгате турында сөйли.(83 бит, 16 күнегү)
Казан Кремленең Спас манарасына беренче сәгать 200 ел элек куелган. Ул вакытта аның теле түгел, ә циферблаты әйләнеп йөргән.Соңрак аның урынына суга торган (курантлы) сәгать куйганнар. Аның авырлыгы 3 тонна булган, шуңа күрә егерменче гасырда җиңелрәк электр сәгате куярга уйлаганнар. Сәгатьнең механизмы – Ленинградта, ә циферблаты Казанда эшләнгән. Хәзерге сәгатьнең авырлыгы – 87 килограмм гына. Зур теленең озынлыгы – 2метр 20 сантиметр, кечкенәсенеке – 1метр 68 сантиметр. Авырлыклары – 14 һәм 12 килограмм.Ә манара очындагы йолдызның авырлыгы – 1620 килограмм. (саннарны дөрес уку һәм кулланырга өйрәтү максатыннан бирелде)

	Укучы. Бу – Благовещение  соборы. Ул 1562нче елда төзелгән. Соборда Петр I, Екатерина II булган. ( 81бит 9 күнегү)

	   Укытучы. Ә бу корылма кемгә таныш?( Студентларга мөрәҗәгать итә). Тиз генә интернеттан карыйк әле. Хәзер интернет та татарча сөйләшә, сезгә авыр булмас.                                                                                                 Төрек студенты укый.Кол Шәриф мәчете – татар халкының горурлыгы. Моннан 500 еллар элек Казан ханлыгы башкаласын бизәп торган. Ул үзенең матурлыгы һәм бай китапханәсе белән бар кешене шаккаттырган. 1552нче елда, Казанны алганда мәчет җимерелә. 1995нче елда Кол Шәриф мәчетен яңадан төзү башлана. ( 81нче бит 9 күнегү)

	 Фин студенты укый.  Сәембикә манарасы Казан ханлыгының соңгы патшабикәсе Сөембикә белән бәйле. Ул ике метрга авышкан. Биеклекге – 58 метр, 7 яруслы, ә манара очында алтын ярымай балкый.
( 81 бит 9 күнегү)

	Гид. Губернатор сараенда бүген Татарстан Республикасы Президенты Миңнеханов Рөстәм Нургалиевич дәүләт белән идарә итә. 16нчы гасырда бу урында мәчетләр, мавзолейлар белән Хан сарае урнашкан була.
Гид. Хөрмәтле кунаклар, сез дә туган илегез белән безне таныштырыгыз әле. (укучылар өйдә әзерләп килгән мәгълүмат белән таныштыралар)

	Гид. Сәфәребез озынга сузылды, ахрысы. Әйдәгез әле, Татар халык ашлары ресторанында сыйланып алыйк. Сораулар бирелә:
Татар халкының нинди милли ризыкларын беләсез? (кыстыбый, чәк-чәк, бәлеш, кош теле, бавырсак, өчпочмак һ.б.) Чәк-чәк тәмлеме? Кыстыбый сиңа ошадымы?Бик тәмле. Бу нәрсә? кебек сорауларны бер-берсенә бирәләр.  
IV.  Физкультминут. “Ай белән Кояш” уены. Укучылар кара-каршы түгәрәккә басалар. Исәнме, дустым дип кул биреп күрешәләр. Хәлләрең ничек? дип, иңбашларына кулларын куялар. Мин сине шундый сагындым, дип кулларын күкрәккә куялар. Син бик яхшы кеше, дип кочаклашалар. Түгәрәк эчендәге Айлар әйләнеш ясыйлар. уен дәвам итә.(2-3 тапкыр)

	Гид. Ашадык – эчтек, ял иттек. Юлыбызны дәвам итик.
Мин сезгә Универсиада өчен төзелгән яңа корылмаларны күрсәтәсем килә. Казанда барлыгы 36 яңа спорт комплексы төзелде. Бөтен уңайлыклары булган бу спорт объектларында сез җиңү яулап, медальләр алачаксыз. “Универсиада ролигы” күрсәтелә. (Роликта Казанның барлык почмакларыннан яшь кешеләр Кремль янына җыелалар. Анда спортчылар Универсиадада үтәчәк уен төрләрен күрсәтәләр. Ролик Универсиада Казанда булырга тиеш дигән максатны күздә тота)       
Гид. Алда – Теннис академиясе. Сораулар бирелә.Кем теннис уйный белә? Нинди теннис чемпионнарын беләсез? (Марат Сафин, Динара Сафина, Андре Агасси, Евгений Кафельников)
	[image: image23.jpg]TeHHnC akagemusace

uuuuuuuuuu

L!)jl

volunteers
Kazan 2013

TeHHUC TypHUPEI ham 6aiMUHTOH yTauaK






	Гид. “Ватан” спорт комплексы хоккей уенчыларын көтә. Кайсыгызның “Ак Барс” командасы турында ишеткәне бар?
Тагын нинди хоккей командаларын беләсез? (“Динамо”, “Спартак”, “Нефтехимик”)

	“Зилант” спорт комплексында волейбол буенча сайлап алу уеннары була.

	Гид. “Ак Барс” көрәш сараенда татар халкының милли горурлыгы булган спорт төре – көрәш һәм билбау көрәше үтәчәк. Сораулар: Әйтегез әле, көрәш нинди бәйрәмнең төп уены? (Сабантуйда көрәш була.) Сабантуй кайчан була?       ( Язгы кыр эшләре беткәч. Җәй көне. Июнь аенда үткәрелә.)
Кайсыгызның Сабантуйда булганы бар? Финляндиядә, Төркиядә, Казахстанда Сабантуй үткәреләме? (Әйе) Ә АКШта? Америкада да Сабантуй була.

	“Чирәм хоккее үзәге”ндә сез рәхәтләнеп хоккей ярышын карый аласыз.

	Казанның горурлыгы – Шахмат сарае акыллы башларны үзендә көтә. Сораулар: Кем шахмат уйный белә? – Мин шахмат уйный беләм. Шахмат уйнарга ничә яшь тә өйрәндең? – Мин 7 яшьтә шахмат уйнарга өйрәндем. Кем белән уйныйсың? – Ял көннәрендә әтием белән шахмат уйныйбыз. Бөтен дөньяга танылган татар шахматчыларын беләсезме? (Гата Камский, Рөстәм Камский, Алисә Галләмова)

	“Олимп” спорт корылмасы да ярышлар үткәрергә әзер.

	Гид. (Кунаклар белән аралашу.Сорауларга җавапны таблицадан файдаланып бирергә) Белгәнебезчә, Казан -  җәйге Универсиада хуҗасы. Сезнең өчен Универсиада нәрсә ул? (Универсиада – спорт, ярыш, сәламәтлек, дуслык һ.б.)
Универсиадада ничә ил спортсменнары катнаша? ( Универсиадада 170 ил спортсменнары катнаша)

Ярышларда ничә спортсмен катнаша? ( 13000 спортсмен) Универсиаданың девизы ничек? ( U are the World!? Ты – весь мир!,  Весь мир в тебе!, Дөнья – син ул!)

	 Гид. Әйтегез әле, Россиядә Универсиада булганмы? Кайда?  Кайчан? (Әйе, булган. Бер тапкыр. Ул Мәскәүдә булган. 1973нче елда)

	Гид. Кем хәтерли,Казан шәһәре кайчан Универсиада үткәрү хокукын яулады? ( 2008нче елның 30нчы маенда)

	Универсиада символикасы нинди? ( Универсиаданың талисманы – Канатлы Ак барсның малае Юни. 

	Универсиаданың фирма билгесе – тюльпан чәчәге)

	Укучы. Сез ничек уйлыйсыз, Универсиада уеннарын үткәрү кирәкме? ( Әйе, кирәк. Универсиада – спорт бәйрәме. Универсиада – спортчылар әзерли. Яшьләр сәламәт була )

	Гид. Менә без Универсиада авылына да килеп җиттек. Бу авыл сезнең өчен махсус төзелде. Ике атна буена 20 000 студент-спортчы яшәячәк монда. Сез рәхәтләнеп ял итәрсез, ярышлар алдыннан көч җыярсыз. Тренировкаларыгыз да шушында булыр. Кичләрен кинога барырсыз. Яңа дуслар табарсыз.

	Уен уйнау..Хәзер сезнең белән бер уен үткәреп алыйк. Ул “Кем күбрәк?” дип атала. Күпмедер вакытка мин сезгә экранда Казан Универсиадасында үтәчәк спорт ярышларының исемлеген күрсәтәм. Ә сез истә калдырырга тырышыгыз.
Ничә спорт төре икәнен дә истә калдырыгыз. Кайсы команда күбрәк спорт төрен истә калдырыр?
1- баскетбол, 2- водное поло, 3- волейбол, 4- дзюдо, 5- җиңел атлетика, 6 - өстәл теннисы, 7- йөзү, 8- суга сикерү.

	9- спорт гимнастикасы, 10 – теннис, 11- фехтование, 12 – футбол, 13 – нәфис гимнастика, 14 – бокс, 15 – көрәш һәм билбау көрәше, 16 – академик ишү.

	17 – байдаркада һәм каноэда ишү, 18 – пляж волейболы, 19 – ату, 20 – авыр атлетика, 21 – чирәм хоккее, 22 – самбо, 23 – синхрон йөзү, 24 – регби 7, 25 – бадминтон, 26 – шахмат. Уенга нәтиҗә ясала.
1 -13 – мәҗбүри уен төрләре.

14 – 26 – Универсиада үткәрүче ил башка төрле уеннар да өстәү хокукы ала. Өстәмә уен төрләре.

	Гид. Сәфәребез ахырына да якынлашты. Әйдәгез, яңадан үзебезнең вакытка кайтыйк. Сез – булачак спортсменнар. Арагызда дзюдо, шахмат яратучылар да бар. Җәен – футбол, кышын хоккей уйныйсыз. Универсиада сезне көтә, дусларым. Бары тик теләк кирәк. Бүгенге дәрестә үзегезгә бик күп яңа белемнәр алгансыздыр дип ышанасы килә. 

Саубуллашканда кечкенә генә бер бирем эшләп алыйк әле, укучылар. Алдыгызда кәгазьләр ята. Бүгенге дәрескә карата фикерләрегезне белдереп, билге куегыз әле.
“5” – дәрес кызыклы, файдалы, мавыктыргыч.

“4” – Сорауларым калды.

“3” – дәрес бер дә ошамады. (тәнәфестә җаваплар җыеп алына) Бәяләү төрле төстәге сигнал карточкаларын күтәртеп тә үткәрелергә мөмкин. 

	V. Дәрескә йомгак ясала. Билгеләр куела. 

VI. Өй эше.”Мин -  Казан кунагы” дигән хикәя язарга. –беренче төркем.
икенче төркем Төркиядән,  АКШтан килгән студентларга сораулар әзерли.
*өченче төркем “Мин Универсиадада катнаштым” дигән темага презентация эшли.

	


